ԱՄՓՈՓԱԹԵՐԹ
  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ ԱՎԱԳԱՆՈՒ ԱՐՏԱՀԵՐԹ ԸՆՏՐՈՒԹՅՈՒՆՆԵՐ ՆՇԱՆԱԿԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	ՀՀ կենտրոնական ընտրական հանձնաժողով
	11.12.2024թ.

	
	№01/11/424

	Ձեր 2024 թվականի դեկտեմբերի 10-ի Ւ1 02/12.21/42605-2024 գրության կապակցությամբ տեղեկացնում եմ, որ «Հայաստանի Հանրապետության Շիրակի մարզի Գյումրի համայնքի	ավագանու լիազորությունները վաղաժամկետ դադարեցնելու մասին» և «Հայաստանի Հանրապետության Շիրակի մարզի Գյումրի համայնքի ավագանու արտահերթ ընտրություններ նշանակելու մասին» ՀՀ կառավարության որոշումների նախագծերի վերաբերյալ Կենտրոնական ընտրական հանձնաժողովն առաջարկություններ և դիտողություններ չունի։
Միաժամանակ, հարկ	եմ համարում նկատել, որ «Հայաստանի Հանրապետության Շիրակի մարզի Գյումրի համայնքի ավագանու արտահերթ ընտրություններ նշանակելու մասին» Կառավարության որոշման ընդունման հիմնավորման մեջ նշվել է, որ «որոշման ընդունման կապակցությամբ լրացուցիչ ֆինանսական միջոցների պահանջ չի առաջանում, իսկ Հայաստանի Հանրապետության պետական բյուջեի եկամուտներում և ծախսերում փոփոխություններ չեն սպասվում»։ «Հայաստանի Հանրապետության ընտրական օրենսգիրք» սահմանադրական օրենքի (այսուհետ՝ Ընտրական օրենսգիրք) 24-րդ հոդվածի 1-ին մասի առաջին պարբերության համաձայն՝ «Ընտրությունների կազմակերպման և անցկացման (ներառյալ՝ ընտրողների ցուցակները կազմելը, ընտրությունների անցկացման մասնագիտական դասընթացները կազմակերպելը), ինչպես նաև ընտրական հանձնաժողովների գործունեության համար անհրաժեշտ ծախսերի ֆինանսավորումը կատարվում է պետական բյուջեի միջոցների հաշվին։ Այդ ծախսերը նախատեսվում են պետական բյուջեում առանձին հոդվածով և պետության կարիքների համար գնումների պլանում ներառվում մեկ տողով։»։ Միաժամանակ, հաշվի առնելով այն հանգամանքը, որ կարող է անհրաժեշտություն առաջանալ անցկացնելու արտահերթ, նոր հերթական, նոր ընտրություններ կամ վերաքվեարկություններ կամ Ազգային ժողովի ընտրությունների երկրորդ փուլ, որոնց անցկացումը կանխատեսելի չէ, հատուկ կարգ է սահմանել։ Այսպես, Ընտրական օրենսգրքի 24-րդ հոդվածի 2-րդ մասով, մասնավորապես, սահմանվել է, որ արտահերթ ընտրությունների դեպքում ընտրությունները ֆինանսավորվում են պետական բյուջեի պահուստային ֆոնդից։ Վերոգրյալի հաշվառմամբ՝ առաջարկվում է վերանայել «Հայաստանի Հանրապետության Շիրակի մարզի Գյումրի համայնքի ավագանու արտահերթ ընտրություններ նշանակելու մասին» Կառավարության որոշման ընդունման հիմնավորման՝ լրացուցիչ ֆինանսական միջոցների պահանջի և ՀՀ պետական բյուջեի եկամուտներում և ծախսերում փոփոխություններին վերաբերող հատվածը և հիմնավորման վերջին նախադասությունը փոխարինել հետևյալ նախադասությամբ. «Հայաստանի Հանրապետության Շիրակի մարզի Գյումրի համայնքի ավագանու արտահերթ ընտրությունների անցկացման ֆինանսավորումը մինչև «Հայաստանի Հանրապետության Շիրակի մարզի Գյումրի համայնքի ավագանու արտահերթ ընտրություններ նշանակելու մասին» Կառավարության որոշման ուժի մեջ մտնելը կհատկացվի ըստ նախահաշվի։»:
	Ընդունվել է, 
Հիմնավորոմը խմբագրվել է

	ՀՀ ներքին գործերի նախարարություն
	11.12.2024թ.

	
	№43/6233914-24

	   Ի կատարումն ՀՀ վարչապետի 10․12․2024թ․ թիվ 02/12.21/42605-2024 հանձնարարականի՝ ՀՀ ներքին գործերի նախարարությունում ուսումնասիրվել են «Հայաստանի Հանրապետության Շիրակի մարզի Գյումրի համայնքի ավագանու լիազորությունները վաղաժամկետ դադարեցնելու մասին» և «Հայաստանի Հանրապետության Շիրակի մարզի Գյումրի համայնքի ավագանու արտահերթ ընտրություններ նշանակելու մասին» ՀՀ կառավարության որոշումների նախագծերը, որոնց վերաբերյալ առաջարկություններ և առարկություններ չկան։
  Միաժամանակ, ընտրությունների կազմակերպման համար անհրաժեշտ ֆինանսական և այլ կազմակերպչական հարցերի վերաբերյալ առաջարկությունները կներկայացվեն լրացուցիչ՝ ընտրության անցկացման օրը նշանակվելուց հետո։
	Ընդունվել է ի գիտություն

	ՀՀ արդարադատության նախարարություն
	11.12.2024թ.

	
	№//50580-2024

	«Հայաստանի Հանրապետության Շիրակի մարզի Գյումրի համայնքի ավագանու արտահերթ ընտրություններ նշանակելու մասին» ՀՀ կառավարության որոշման նախագծի վերաբերյալ մեր իրավասությունների շրջանակում առարկություններ չունենք։

	Ընդունվել է ի գիտություն

	ՀՀ ֆինանսների նախարարություն
	11.12.2024թ.

	
	№01/11-4/26567-2024

	ՀՀ ֆինանսների նախարարությունն ուսումնասիրել է «Հայաստանի Հանրապետության Շիրակի մարզի Գյումրի համայնքի ավագանու լիազորությունները վաղաժամկետ դադարեցնելու մասին» և «Հայաստանի Հանրապետության Շիրակի մարզի Գյումրի համայնքի ավագանու արտահերթ ընտրություններ նշանակելու մասին» ՀՀ կառավարության որոշումների նախագծերը և հայտնում է, որ բովանդակային առումով առարկություններ չունի:
Միաժամանակ տեղեկացնում ենք, որ նախագծերի ընդունումը՝ 2025 թվականի 1-ին եռամսյակում Շիրակի մարզի Գյումրի համայնքի ավագանու արտահերթ ընտրությունների կազմակերպման և անցկացման հետ կապված, կհանգեցնի ՀՀ 2025 թվականի պետական բյուջեից լրացուցիչ միջոցներ հատկացնելու անհրաժեշտության, որը գնահատել հնարավոր չէ համապատասխան տվյալների բացակայության պատճառով և որի համար ՀՀ 2025 թվականի պետական բյուջեով միջոցներ նախատեսված չեն, մինչդեռ նախագծերին կից հիմնավորման համաձայն` նախագծերի ընդունման կապակցությամբ լրացուցիչ ֆինանսական միջոցների պահանջ չի առաջանում:
Այս կապակցությամբ առաջարկում ենք խմբագրել «Հայաստանի Հանրապետության Շիրակի մարզի Գյումրի համայնքի ավագանու արտահերթ ընտրություններ նշանակելու մասին» ՀՀ կառավարության որոշման նախագծի հիմնավորումը՝ ծախսերի փոփոխությանը վերաբերող մասում:
	Ընդունվել է, 
Հիմնավորումը խմբագրվել է





